
WWW.TOLOSALDEKOHITZA.INFO›

›› JOAN DA TOLOSAKO UDARAKO AZKEN FESTA
Euskal Herria Plazan jarri duten hondartzan futbolean eta boleibolean ibili dira herritarrak azken egunotan › 5

Eskualdeko mendizaleak Pakistanen. HITZA

Izaskun auzoan eta Elduainen jaietan jarraitzen dute. I. GARCIA

Eskualdean
agur usaina
hartu dute festa
desberdinek
JAIAK Alkizan, Elduainen,Lizartzan eta Izaskun
auzoan egitarauak azken txanpan aurkitzen dira 4

Igandea
2010-09-05

VIII. URTEA 2.066. ZENBAKIA
ESKUALDEKO EGUNKARIA

Gazte Asanbladako belaunaldi
berriari jai giroan eman diote
ongietorria IX. Gazte Egunean
ANOETA Goizean asanblada egin dute gaztetxeko kideek eta iazko
balantzeaz gain aurrera begirako urratsak aztertu dituzte 5

PEREDA, SALSAMENDI, TELLERIA, ULAZIA ETA USANDIZAGA
PAKISTANEN EGON DIREN MENDIZALEAK

«Hona etorri arte ez dugu
ondo jakin zer gertatu zen»
GIZARTEA Pakistango hondamendiari aurre egiteko 
Felix Baltistan Fundazioak hiru kontu korronte zabaldu ditu 6-7



KKomikia Nando

2 TOLOSALDEA ETA LEITZALDEA TOLOSALDEKO ETA LEITZALDEKO HITZA
IGANDEA, 2010EKO IRAILAREN 5A

gizarte honetan, gaixotasun men-
talen gorakada beldurgarriak nire
interesa piztu du. Depresioa, an-
tsietatea, jarrera bortitzak, inpo-
tentzia, hiperaktibitatea, paranoia,
eskizofrenia, angustia, segurtasun
eza, nartzisismoa, egolatra, hipo-
kondriakoa, jarrera berekoiak,
Ediporen konplexua, Elektrarena,
Diogenesen sindromea... Lehen
soilik psikiatria edo psikologiako
eskuliburutan topatzen genituen
hitzak egunerokotasunean dabilz-
kigu edonon; arrandegiko ilaran,
igogailuan, baita ileapaindegiko el-

karrizketa surrealistetan ere.
Arinegi bataiatzen dugu edo-

zein jarrera eta gaixotasun baten
izena jartzen; medikuen jarrerak,
ez du nire ustetan gehiegi lagun-
tzen. Baina, non dago muga? Egun
batez triste sentitzeak ez du zertan
depresio baten lehen urratsa izan
beharrik, baina medikuak bereha-
la ematen digu trantze honetatik
irteten laguntzeko pastilatxoa.
Hegazkinak beldurra ematen di-
zula... pastilatxoa! Loak hartzea
kostatzen zaizula... pastilatxoa!
Lehen, kirioak airean dabilzkit edo

nerbioak jota nabil esaten genuen ,
orain berriz, antsietatea dugu, ho-
nen aurka... pastilatxoa!

Okerrena ordea, txikienek jasa-
ten dute, betiko moduan helduen
ezjakintasun eta paranoiaren bik-
tima bihurtzen direlarik: haurra ez
dela geldirik egoten eta behar be-
zala kontzentratzea kostatzen
zaiola eta eskolan aspertu egiten
dela... bi aukera daude: edo super-
dotatua da edo hiperaktiboa; segu-
ru bi kasuetarako tratamendu be-
reziak edo pastilatxoak badaudela.

Patologia konkretuak alde bate-
ra utzita, gure jarreraren analisi sa-
konegiak egiteko joera gero eta
handiagoa dugu: tristura sentitzen
dut, besteak baino gutxiago naize-

la sentitzen dudalako eta uste dut
guzti honetan eragina izan duela,
txikitan gurasoek nire sehaska he-
goalderuntz orientatu izanak eta
baita eman zidaten lehenengo txu-
petearen kolorea berdea izateak.
Faktore hauek direla eta , gaur
egun, nire jokaera besteekiko era-
sokorra da eta bla,bla,bla.... Merezi
al du geure burua eta besteena ho-
nelako sakontasunez aztertzeak?
Ez ote ditugu gaixotasun asko sor-
tu edo asmatzen, inkontzienteki
bada ere? Izan gaitezen naturala-
goak, baztertu dezagun tarteka
arrazoia eta errebindika dezagun
hanka sartzeko eskubidea! Seguru
honela zoriontasuna , edo antzeko
zerbait, gertuago izango dugula.

Hi burutik jota hago!

›› Uzturretik
Iraitz Lizarraga

B enetan garrantzitsua dena
baztertzen eta hutsala dena

puztutzen espezializatzen ari den

HHilberria

GREGORI LASA ARTOLA
GURE AMONA

Irailaren 3an hil zen, 83 urte zituela, Elizakoak eta
Aita Santuaren Bedeinkapena hartu ondoren.

– Goian bego –

Zuk emandakoa
Zuk erakutsitakoa

Bihotzean daramagu
Eskerrik asko amona

MAITE ZAITUGU TOLOSA
2010eko irailaren 5a

Zure bilobak: Ainhoa eta Mikel, Irati, 
Maitane, Izaro, Stefy, Ane, Ion, Iñigo eta Xabier

Josune Arretxe: Hamaika
herri, borroka bakarra

Las campañas de los pueblos 
solo son débiles, 

cuando en ellas no se alista 
el corazón de la mujer

Jose Martí

Zorigaiztoren batek Villabonako
Ezker Abertzalea osatzen dugun
emakume eta gizonezkoak kolpa-
tzen jarraitzen duela pentsatzen
gaude, etenik gabe. Irailaren 1ean,
Villabonako herritar asko asaldatu
eta tristuraz bete zituen berria jaso
genuen, beste behin ere, Josune
Arretxe Amasako bere etxean, Al-
fonsinaenean, zendu da. 

Malko ia gutxi geratzen zaigu
baina denok gogoeta berbera egin
dugu, aho txikian: urtebeteren bu-
ruan Villabonako herriak balore
humano eta politiko neurgaitzak
zituzten bi pertsona galdu ditu,
Remi Ayestaran eta Josune Arre-
txe. Biak Euskal Herriko zeru gai-
nean izar bihurtu zaizkigu, askata-
sunaren aldeko borrokan burkide
eta lagun izan dituzten haien on-
dora joan zaizkigu. Eta aitortu be-

har, lur jota geunden eta orain ez
gara askoz hobeto geratu.

Josune Arretxe nolakoa zen hi-
tzez Euskal Herri osoari adieraz-
teko saioa duzue hauxe. Lan neke-
za hauxe baina saiatu beharko
gara. Uztailaren 31n ikusi genuen
publikoki azken aldiz, Remi Ayes-
taran bere Udal kide eta lagunaren
aldeko omenaldian, billabonatar
guztiak malkotan utzi zituen, gai-
xorik baina indartsu, Remiren hiz-
tegia bezala izendatu zuen idatzia
irakurri zuenean. 15 hitzez osatu
zuen aipatu hiztegia.

29 urte zituen. Gure buru eta go-
goak, orain, Aritz senarra eta Ixiar,
Jexus eta haren bi anaiekin daude,
Mikel eta Arkaitzekin. Eta amasar
guztien ondoan. Jakin bai baitaki-
gu zenbat maite zuten amasarrek
Josune.

Gaztea, emakumea, konprome-
titua, euskaltzale porrokatua, ez-
kertiarra, gainerako munduko he-
rriekin -borrokan dauden herrie-
kin- lanerako grina berezia
adierazten zuen emakumea (zein
gogoan ditugun egunotan Segun-
do Montes komunitateko gure la-
gun burkideak), Villabonako Uda-

lean eta herrian arrastoa utzi due-
na, intelektualki konprometitua,
herri honen askatasuna ikuspegi
historiko eta sozialetik arrazoitzen
gutxik bezala zekiena Villabonan,
euskal estatuaren aldeko defenda-
tzaile sutsua, Amasaren eta amasa-
rren eskakizun eta ametsak inork
ez bezala defendatu zituena, Ez-
ker Abertzalean asko maite izan
dugun pertsona, azken urte hone-

tan bere gaixoaldia nola eraman
duen ikusita, bere zintzotasunak
eta kemenak ileak harrotu arazi
dizkiguna, Remiren heriotzaren
ondotik bere indar apurrak Ezker
Abertzalearekin konpartitzen ja-
kin duena, Villabonako Jaietan
bere presentziak askotan hunkitu
gaituena. Emakumearen alde, Vi-
llabonan alor instituzionaletik
behintzat, lan egin duen lehen

emakumea. Herri eta nazio gisa
identitate forma ezberdinak (kan-
tua,ohiturak...) gorde behar dire-
naren uste sendoa zuena, Nafarro-
ari buruz lehen aldikoz Villabonan
hitz egin zedin bermatu zuen his-
torialari ameslaria, gaixo bai baina
tuntunduta ez bere azken urteko
bizi lelo egin zuena. Zintzotasuna
alde guztietatik zerion gaztea. Hil-
tzeko ere bere duintasuna borro-
katu duen emakume leiala. Politi-
karen bitartez, herri hau Europan
nazio handia izan daitekeela oso
argi zuena. Independentzia beste
aukerarik ez dugula oso garbi zue-
na. Baserritarra izateaz harro, ba-
serriaren ekarpena, natur eta eko-
logia ikuspegitik, kalekumeak ga-
renoi azaltzen saiatu zena. 

Horixe zen Josune. 
Eta min handia badaukagu ere,

Remiri zor diogun bezala Josuneri
ere zorretan gaudelako borrokan
jarraituko dugu herri berri bat eta
mundu berri bat eraikitzeko. Zuen
ametsak egi bihurtzea gure kontu,
kamaradak. Maite zaituztegu! 
Karlos Almorza eta Esti
Amenabarro. Amasa-Villabonako
Ezker Abertzaleko kideak.

GGutunak

Irailaren argia iritsi da
Tolosako azokara
PABLO ALBERDI

Atzoko azoka eguna alai eta ani-
moso hasi zen goizeko lehen or-
duetatik. Nabaritu genuen asko
izan direla euren oporretatik buel-
tatu direnak, eta azokako giroa
ikusita, Tolosa bete-betea dagoela
esan dezakegu. 

Eskaintza oraindik, guztiz uda-
koa izan zen, baina pixkanaka su-
matzen ari da udazkenaren gertu-
tasuna. Atzo adibidez, eta nobeda-

de bezala aurtengo lehenengo ba-
barrun beltzak izan ziren salgai,
baita aurtengo lehen urrak ere;
hauekin babarrun zuriak, saga-
rrak, udareak edota aranak aurki
zitezkeen.

Udako barazkien artean, toma-
tea, piparrak eta lekak izan ziren
ugari postuetan. Hauekin letxu-
gak, eskarolak, pepinoa, kalabazi-
na, kalabaza, berenjena edota pa-
tata aipatu ditzakegu. 

››ATZOKO AZOKA

BERDURA PLAZA Merk. Gares.
Landareak
Alegria 1,50 2,00
Geraneoa 2,00 -
Menta 1,00 -
Albahaka 1,00 -

BERTAKO PRODUKTUAK
Perretxikoak
Onddoak 24,00 28,00
Ziza horia 15,00 18,00
Gibelurdina 26,00 -
Onddoak poteetan 9,00 -

Fruta
Kiwia 3,50 -
Sagar gorria 1,00 2,00
Arana gorria 1,00 -
Arana Claudia 2,00 -
Arana horia 2,00 -
Udare Konferentzia 1,00 -
Udare txikia 1,00 2,00
Urra berria 4,00 4,50
Intxaurra 4,00 -

Barazkiak (kiloa)
Tipula berria 1,50 -
Babarrun zuria (lekan)10,00 -
Tomatea 3,00 4,00
Potxak lekan 10,00 -
Porruak 1,00 4,00
Babarrun beltza 12,00 -
Bainak 3,00 3,50
Patata berria 1,50 2,00

Barazkiak (sorta)
Ziazerba txuria 0,75 -
Erremolatxa 1,50 2,00
Tipula 0,80 1,00
Azenarioa 1,20 5,00
Espinaka 2,00 3,50
Porrua 1,50 3,00

Barazkiak (unitatea)
Eskarola lisua 1,00 1,50
Eskarola rizatua 1,00 1,50
Azalorea 1,00 1,25
Trebisoa 0,50 -
Letxuga 0,50 0,80



Izaskungo Bandera Bonberenea Sutanek irabazi zuen atzo Oria ibaian. I. GARCIA

Azken txanpan sartu dira
Festak›› Lizartza, Elduain, Alkiza eta Tolosako
Izaskun auzoko festak pixkanaka aurrera egiten
ari dira eta azken egunak ere iristen hasi dira.

ERREDAKZIOA

Iraileko lehen festei azken eguna
iristen ari zaie. Baina, bitartean,
atzoko egunean hainbat ekitaldi
interesgarri izan ziren eskualdeko
hainbat herritan. Lizartzan ehun
bat lagun elkartu ziren bazkari he-
rrikoia egiteko. Sekulako eguzkia
egiten zuenez, itzala inprobisatu

beharrean aurkitu ziren, eta taber-
netatik eta etxeetatik eguzkitako-
ak eraman behar izan zituzten.
Horrek zertxobait atzeratu zuen
bazkaria, baina eguzkitakoen ai-
tzakian hamaika broma entzuteko
aukera izan zen. 

Elduainen goizean zaldien eta
haurren txanda izan zen. Herriko

›› GAURKO EGITARAUAK

ALKIZA
]10:00. Meza Nagusia.
]11:30.Bizikleta lasterketa herri-
tar helduentzat. 
]12:30.Txakolin dastaketa.
]17:00.Asto lasterketa. 
]18:00.Beteranoen arteko XIX.
Pilota txapelketaren finala. Ondo-
ren, Bide Batez taldearekin erro-
meria. 

ELDUAIN
]09:45.Meza nagusia Santa Ka-
talina elizan. Ondoren, hamaiketa-
koa: sardinak, txakolina eta ardoa.
]12:30.Pilota partidak herriko pi-
lotarien eskutik.
]17:30.Zaldien Doma, Miranda-
ko belazean.
]18:30.Dantza ikuskizuna. Aska-
na taldeak, Maculele, Kapoeira eta

Batukada eskainiko ditu.
]Ondoren. Trikitixa herriko pla-
zan, Arruti eta Belokiren eskutik.

IZASKUN AUZOA
]09:30.Diana Tolosako Udal
Txistulari Bandaren eskutik.

LIZARTZA
]10:00.Goizdeia Lizartzako gai-
teroekin. 
]11:30.Herriko gazteen pilota
partidak eta ondoren zesta punta
partida jokatuko da.
]13:00.Poteoa Lizartzako gaite-
roekin.
]17:00.Mus Txapelketa Joxe
Marin izango da. 
]18:00.Dantza soka.
]19:30.Antzerkia: Oteiza/Gizar-
tea. 

haur gehienak zaldiaren gainean
edo zaldiak tiratutako gurdian ibili
ziren. Azken honetan ibili ziren
herriko txiki gehienak, eta nola ez,
gustura zeharkatu zuten herria
gurdiaren gainean; zenbait zatie-
tan gainera, dezenteko abiaduran
ibili ziren. 

Tolosako Izaskun auzoa Oria
ibairaino zabaldu zen atzokoan,
Izaskungo Bandera jokoan izan
baitzen hiru traineruren artean.
Bonberenea Sutan, Bonberenea
eta Izaskun Auzoa lehiatu ziren.
Finalera Bonberenea Sutan eta

Izaskun Auzoa iritsi ziren. Izaskun
Auzokoek ez zuten irteera ona
egin eta hor galdu zuten Bandera,
helmugan sei segundo bakarrik
atera baitzieten Bonberenea Suta-
nekoek. Jende dezente joan zen
ikuskizunera eta Bonberenea
Txarangakoek giroa alaitu zuten.

Alkizan, atzo arratsaldean pi-
txoi tiraketa eta futbol partidak
egin zituzten. Futbolean aurretik
emakumezkoak aritu ziren eta on-
doren gizonezkoen txanda izan
zen. Ezkonduak ezkongabeen
kontra jokatu zuten herritar ugari
begira zituztela.

Alkizan herritarren arteko futbol partidak jokatu zituzten atzo.ESTI EZEIZALizartzan eguzkitakoak jarri zituzten eguzkiari aurre egiteko herri bazkarian.ESTI EZEIZA

Elduainen zaldiek eta haurrek izan dute protagonismoa. I. GARCIA



Hamaiketakoaren aurretik futbolean aritu ziren gazteak.E. EZEIZA

Gaztetxekoek eman
diete ongi-etorria
belaunaldi berriari
Anoeta ›› Urtero bezala,
ikasturteari ekitearekin
batera, Gazte Asanbladako
kide berriei harrera egin
diete festa giroan.

ERREDAKZIOA

Gazte Eguna ospatu zuten atzo
Anoetan. Urtero iraileko lehen la-
runbatean egiten dute jaialdia
Gazte Asanbladako kideek. Hone-
kin, alde batetik, gazte belaunaldi
berriei ematen diete ongi-etorria,
eta bestetik, aurreko urtearen ba-
lorazioa egiten dute. 

Eguna behar den bezala eta in-
darrez hasteko, gosaria egin zuten.
Jarraian, asanblada egin zuten. 16
urte egitean belaunaldi horri Gaz-
tetxean eta gazte asanbladan parte
hartzeko gonbita luzatzen zaio, eta
hori egin zuten atzo ere. Bileran,
taldearen funtzionamendua, hel-
buruak eta abar azaldu zizkieten.
Honez gain, aurreko ikasturtearen
balorazioa egin zuten, eta bertan
egon ziren hutsuneak plazaratu,
aurrera begira, zer dagoen hobe-
tzeko ikusteko.

Asanbladaren ostean, sagardo
dastaketa eta hamaiketakoa egin
zituzten. Euskal ohiturei jarraituz,
mahaiaren bueltan ospatu zuten
Gazte Eguna, hala, hamaiketakoa-
ren ostean, bazkaria egin zuten. 60
lagun inguru elkartu ziren paella
jatera. Honen ostean, hau jaisteko,
poteo animatua egin zuten. Horre-
tarako bozgorailuekin, eta musika
ekipoarekin karro bat atondu zu-
ten, eta jai giroa herri guztira zabal-
du. 

Afalostean, ekimen berezi bat
berreskuratu zuten. Hala, zenbait
herritarrek Printzesa txikia an-
tzezlana aurkeztu zuten. Duela
urte batzuk, Gazte Egunerako, he-
rriko hainbat gaztek antzerki bat
prestatzen zuten, baina, egitasmoa
bertan behera geratu zen, eta orain
berreskuratzea erabaki dute. Prin-
tze txikialan ezaguna nesken ikus-
puntutik aurkeztea erabaki zuten.
Honez gain, anoetarrak arduratu
dira euskaratzeaz eta atrezzoa egi-
teaz. Gazteak ez ezik, helduak eta
haurrak ere hurbildu ziren Gazte-
txera lana ikusteko. Egunari
amaiera musikarekin eman zio-
ten, kontzertuak izan baitziren.

Paella jatea egin zuten bazkaltzeko; goizean zehar sukaldatzen aritu ziren.E. E.

Hondartza giroa Euskal Herria plazan
TOLOSA ]Azken egunetan Euskal Herria plazak hon-
dartza itxura hartu du Udarako Azken Festarekin.
Haurrak futbolean aritu dira eta helduak boleibolean.

Ostiralean kanporaketak egin ondoren, atzo ilunaba-
rrean amaitu zen boleibol txapelketa. Giro ederra izan
zenez, jendea erruz bildu zen plazan. I. GARCIA



«Baltistanen lehentasuna
errepideak irekitzea da»

Gizartea›› Zazpi gazte Pakistanera abiatu ziren
trekking bat egiteko asmoz, baina bertan izandako
uholdeen ondorioz, plana aldatu behar izan zuten.

E Elkarrizketa

JONE GOROSTARZU

Abuztu hasieran Aritz Pereda (To-
losa), Iban Salsamendi (Tolosa),
Gorka Telleria (Tolosa), Irati Ula-
zia (Albiztur),  Aritz Usandizaga
(Larraul), Arrate Iturbe (Tolosa)
eta Manex Martinez (Tolosa)
mendizaleak Pakistango Baltistan
bailarara abiatu ziren turista mo-
duan. Baina herrialdeak jasan zi-
tuen uholdeak direla eta goitik be-
hera aldatu zitzaien bidaia, eta bai-
ta izandako bizipenak ere.
Zein asmorekin joan zineten zuek
hasiera batean Pakistanera? 
Gorka Telleria:Gure asmoa Bal-
teroko trekkinga egitea zen. Zazpi
lagun joan ginen, eta gutako bat  le-
hengo urtean han egon zenez Fe-
lix Baltistan fundazioa dagoen
Machulu herria ere ikusi nahi ge-
nuen.
Noiz jakin zenuten uholdeak ger-
tatu zirela? 

jota, kotxeak pasa zitezkeen, ka-
mioirik ez. Hirugarren astean iritsi
zen militarren laguntza.
I. S.:Kanpotik lanean ari dira. Felix
Baltistan fundaziotik bi kooperan-
te daude bertan lanean, Talish he-
rrian laguntza entregatu zuten, ja-
naria eta. Orain fundazioak kontu
korronteak ireki ditu jendeak diru
ekarpenak egiteko.

Zer galera sumatu dituzue? Eta
zein motatako laguntza behar da
orain?
I. U.: Talishen hogeita hamar hil-
dako izan dira, luiziengatik.
I. S.:Ikusi genuen errepidea itxita
zegoenez patata ezin zutela saldu
eta usteltzen ari zitzaiela, izuga-
rrizko usaina zegoen. Bidea ireki-
tzen ez badute ezin dute ezer saldu
eta erosi, hori da lehentasuna. Hori
lortuz gero ongi moldatuko dira.
G. T.: Gu egondako lekuan garran-
tzitsuena errepideak irekitzea da.
Janaria badaukate, arroza eta talo
antzeko txapatiarekin moldatzen
dira. Horretan gu baino gogorra-
goak dira. Arazoa da  erregairik eta
produkturik ez zaiela iristen.
Mendiko turismoari lotutako az-
piegitura  asko ikusten al da?
I. S.: Turismoa ez da ia ikusten, joa-
ten den jendea mendira joaten da.
Urteak daramatzate espedizioak
egiten, eta, hala ere, portadoreak

ta zeuden, eta gainetik pasatzen gi-
nen, gero beste kotxe bat hartzeko.
Karakorumeko bidea hartu ge-
nuenean, Txina aldera doana,
ondo zegoen eta beste egun bat
egin genuen kotxez. Gidak urteak
daramatza lanean baina inoiz ez
zen bide horretatik pasa. Azkene-
an iritsi ginen eta trekkinga egin
genuen.
Prestatuta ikusi al zenituzten ber-
takoak horrelako ezbeharrei au-
rre egiteko? 
Aritz Pereda: Azpiegitura aldetik
ez, ez daukate errekurtsorik, baina
mentalki bai. Zubia erortzen ba-
zen beraiek berehala hasten ziren
lanean, harriak jartzen. Lanerako
prest zeuden.
I. U.: Beraiek pentsatzen dute ger-
tatua Alak nahi izan duelako gerta-
tu dela, eta ez diote buelta gehiago-
rik ematen, etorri bezala hartzen
dute.
Nola antolatu zen laguntza uhol-
deen ondoren?
G. T. : Laguntza hegoaldera joan
zen. Gu egon ginen zonaldera, Bal-
tistanera, bidea itxita zegoenez ez
zen gasolinarik iristen, eta, beraz,
laguntzarik ere ez. Zubietatik, asko

I. S.: Guk kotxez joan nahi genuen,
politagoa zela esan zigutelako, bai-
lara ikusteko. Baina bide hori itxita
zegoen, hegazkina kolapsatuta, eta
gidak ere ez zekien nondik joan.
Azkenean herri txiki batetik ziho-
an beste bide bat hartu genuen, eta
hegazkinez ordubeteko bidea
zena hiru egunetan egin genuen,
jeepetan. 
Nolakoa izan zen bidea? 
G. T.: Hasieran bidea jarraitu ge-
nuen zubi bat hautsita topatu arte.
Egun horretan eta furgonetan ezin
genuen pasa. Beraz, han lo egin ge-
nuen eta  zubi batzuk egiten aritu
ginen bertakoekin,  ingelesek orain
dela urte batzuk egindako zubiak
bota egin zituen eta urak.
I. U. : Ibaia oso azkar zihoan, ha-
rriak entzuten genituen ibai az-
pian bueltaka. Guk hasieran lui-
ziak zirela pentsatzen genuen eta
gora begiratzen genuen, baina ur
azpian zihoazen harriak ziren.
I. S. : Furgoneta utzi eta jeepetan
jarraitu genuen bidaia, zortzi edo
bederatzi ordu egunean. Kotxean
pasa ezin genuen erreka batera
iristen ginenean erreka oinez pa-
satzen genuen; zuhaitzak eta bota-

Irati Ulazia: Bartzelonako aire-
portuan esan ziguten uholde nahi-
ko gogorrak izan zirela, arazoak
zeudela eta jendea sufritzen ari
zela, baina gu nahiko lasai geun-
den.
Iban Salsamendi:Baina hona eto-
rri arte ez dugu ondo jakin zer ger-
tatu zen, hemengo jendeak konta-
tu dizkigu hango gauzak. Guk
uholdeak ez ditugu ikusi, baina bai
zubiak hautsita, bideak itxita eta
errekak hazita.
Zerekin egin zenuten topo hara
iritsitakoan? 
G. T.: Lehenengo hiru egunetan
Islamabaden izan ginen, hiribu-
ruan, eta han ez zegoen ezer, dena
normal zegoen. Gero  Skardura
joan behar genuen. Mendira joate-
ko azken herri handia da, eta bi au-
kera genituen; hegazkinez ordu
betean joan, edo gero kotxez bi
egunetan. 

ALOKAIRUA
]Baserria edo borda. Baserria
edo borda bat hartuko genuke 
alokairuan Tolosaldean edo Lei-
tzaldean. Interesatuek deitu 
ondorengo telefono zenbakira:
634 45 91 10.  

LANA
] Igeltseritza eta pintura. Teilatu
eta etxe barruen erreforma 

orokorra eta orokorrean igeltseri-
tza eta pintura lanak egiten ditut
Tolosaldean, Leitzaldean eta Do-
nostialdean. Interesatuek deitu
656 41 02 80 edo 943 65 1 84 te-
lefono zenbakira. 
]Zerbitzaria. Amezketako jatetxe
batek zerbitzaria behar du astebu-
ruetan lan egiteko. Interesatuek
deitu 605 72 77 30 telefono zen-
bakira. 

Iragarki laburrak

«Azpiegitura aldetik ez
daukate errekurtsorik,
baina mentalki bai;
lanerako prest zeuden»

«Talixhen 30 hildako izan
dira luiziengatik; orain,
erregairik eta produkturik
ere ez zaie iristen herrira»



PEREDA, SALSAMENDI, TELLERIA, ULAZIA ETA USANDIZAGA › Mendizaleak

orain dela  hogeita hamar urteko
arroparekin ibiltzen dira; zapatile-
kin, sandaliekin... izotzetan ere
txankletekin ibiltzen dira.
G. T.: Espedizioek uzten duten di-
rua ez dakigu nora joaten den, go-
bernura eta baimenetara, ziur
asko.  Esaten dute nabaritu dela
hobekuntza bat, baina errepideak
ere, nahiz eta jende asko pasa hor-
tik mendi ezagunetara joateko,  lu-
rrezkoak dira. Ez dago prestatuta
turismorako. Lehen japoniar asko
joaten omen zen, albarikokeei lo-
retan argazkiak egitera, baina
orain terrorismoarekin beldurtura
edo daude eta gutxiago joaten dira.
Horregatik diote bertakoek ondo
hitz egin behar dugula beraietaz.
I. S.: Baina gero lasaia da. Hiribu-
ruan bai, militar asko daude, eta
hotelean jendea armekin ikusi ge-
nuen. Baina oso ondo hartzen zai-
tuzte. 
Ziur asko bidaia honetan Pakista-
nen beste errealitate bat ezagu-
tzeko aukera izango zenuten.
Zerk harritu zaituzte gehien?
A. P.:Jendeak harritu nau gehien-
bat. Gu aurreiritzi batzuekin joan
ginen, musulmanak direla, atenta-
tuak direla... baina lehen unetik oso
tratu ona izan genuen, gertuko jen-
dea da.
I. S.:Beraiek oso kezkatuta daude
munduan duten irudia dela eta;
gure herrialdera etorritakoan be-

raietaz ondo hitz egiteko esaten zi-
guten.
I. U.: Oso ondo zaindu gaituzte,
dena eman digute, zuten onena.
Beraiei, gainera, turismoa komeni
zaie.
Nolakoa da emakumearen egoe-
ra Baltistanen?
I. U.: Emakumeek lan asko egiten
dute, nekazaritzan eta. Gu izan gi-
nenean Ramadanean zeuden, eta
emakumeak ikusten ziren hogeita
hamar kilo bizkarrean hartuta,
goizeko lauetatik ezer jan gabe eta

arratsaldeko bostetan oraindik la-
nean, eta gizonak denbora pasa
bide izkinan eserita. 
I. S.: Jeep batean gindoazenean
emakumeak pasa eta burua jira-
tzen zuten. Hori dela eta, guk ha-
rremana gizonezkoekin izan ge-
nuen. Etxeetara joandakoan ere
normalean gizonekin egoten gi-
nen, emakumeak ez ziren ikusten.
Emakumeak beraien artean oso
lotuta daude, eta emakumea baza-
ra agian irekitzen zaizkizu, baina
gizonekin ez dute hitz egiten. 
G. T.: Agian hori beheko herrietan
nabarmenagoa zen. Goialdeko he-

Uholdeen ondorioz inkomunikatuta geratu da Baltistan.HITZA

FELIX BALTISTAN FUNDAZIOA  LAGUNTZA ESKE

Felix Baltistan fundazioa 2001ean sortu zen, Machuluko eta inguruko
herrietako biztanleei laguntzeko helburuarekin, haien eguneroko bizitza-
ko oinarrizko premia batzuk hobetzen saiatuta: hezkuntza, nekazaritza,
azpiegiturak… Modu apalean izanik ere, inguru haietara joandako euskal
mendizaleei eskainitako harrera onaren ordaina eman nahi zitzaien. 

Fundazioak garbi izan du hasieratik laguntza eskaintzeko proiektuek
zein filosofia izan behar duten. Machuluko herritarrei garatzen laguntze-
ko baliabide eta azpiegiturak eskaini nahi dizkio, oraingoak bezalako une
jakin batzuetan premia bereziei aurre egiteko janari eta dirua ere bidali
bada ere.

Pasa den abuztuaren 7an, fundazioaren Felix Iñurrategi mendi eskola
dagoen lekutik bi kilometrotara dagoen Talish herrian, lokatz, ur eta ha-
rrizko jasa izan zuten eta, ondorioz, herriaren zati handiena aurretik era-
man zuen, hildakoak, desagertuak, zaurituak, etxe puskatuak, uztak, ani-
maliak etab. utziz. Felix Baltistan Fundazioa ONG espezializatu bat ez
izatean, ezin du larrialdietarako diru fondoetatik ezer lortu eta beste
behin, nazioarteko laguntza humanitarioa ez da Baltistan bailararaino
iristen.

Hori dela eta, fundazioak jendearen laguntza eskatu du, eta hiru kontu
korronte zabaldu ditu Euskal Herrian, denen artean diru pixka bat lortze-
ko eta hau horrenbeste behar duen Pakistango Talish herrira bidaltzeko.
Ekonomikoki lagundu nahi duenak kontu hauetakoren batean egin deza-
ke bere ekarpena: 

BKK                2095 0038 51 9103522251
Kutxa             2101 0038 51 0011074747
Laboral          3035 0044 85 0440018830
Egoerari buruzko azken berriak irakurtzeko, berriz,  eta zer gertatu 

den hobeto jakiteko fundazioaren web orria bisita daiteke:
www.felix-baltistan.org.

rri txikietan parean pasatakoan
behintzat begiratu egiten zizuten,
ez zuten buelta ematen.
Felix Baltistan fundazioa bertan
egiten ari den lana ikusteko auke-
rarik izan al duzue?
I. S.: Machulun fundazioak egin-
dako ur bonbak ikusi ditugu. Herri
horiek uraren bitartez bizi dira;
glaziarreko ura herrira erortzen da
eta ur hori terrazetan jasotzen
dute, eta herritar bakoitzak bere
ordutegia du gero ur hori hartze-
ko. Badaude urez justu ibiltzen di-
ren urte garaiak, eta Felix Baltistan
fundaziokoek beraien laguntzaz
bonba pare bat jarri dituzte erreka-
ko ura aprobetxatu eta terrazak
urez betetzeko.
I. U.: Eskoletan ere lan handia egin
dute, batez ere neskak eskolaraz-
ten.
Euskal Herrira itzuli eta gero, ja-
rraitzen al duzue bertakoren ba-
tekin harremanetan?
G. T.: Orain ez, gure gidak ez daki
ingelesez irakurtzen eta. Baina
ondo egongo direla uste dugu; be-
raiek beste era batean hartzen di-
tuzte gauzak. Oso gogorrak dira
gure aldean.

Felix Baltistan fundazioak
hiru kontu korronte ireki
ditu jendeak laguntza
ekonomikoa eman dezan



Deialdiak
]Anoeta. Asteartean, hilak 7,
19:00etan, Euskal Jaia antolatzeko
bilera egingo da udaletxean. Dei
egiten zaie herriko taldeei eta he-
rritar orori bertan parte hartzera.
]Leitza. Gaur 10:00etatik aurrera,
Taloaren eguna ospatuko da.
12:00etan herri kirol jaialdia egon-
go da. Alde batetik aizkolari gazte-
ak lehiatuko dira eta bestetik txin-
ga-eroaleak.

›› GUARDIAKO FARMAZIAK
]Tolosa. Etxebeste. Gernikako ar-
bola, 3. 943  65 10 40.
]Leitza. Erbiti, O. Lizarraga, 7. 112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

‹‹ Goiza Arratsaldea Tenperatura Bihar
2010-09-05

Eguraldia

›› 28°›› 17°

GOIZA LAINOAK
ARRATS. EURIA
BEROENA 26°
HOTZENA 16°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

ALEGIA ]
«Urederrako argazki polit hau bidaltzen dizuet,
Euskal Herrian ere, paisaia ederrak aurki ditzake-
gulako». MAITANE ARRAIET GARMENDIA

Norvegian bitxikeria, Nafarroan edertasuna

AAgurrak

TOLOSA ]
«Uztailean Norvegiako Stavangerren, laku ingu-
ruan paseotxo bat ematen ari ginela, zuhaitz ar-
tean honako argazki bitxi hau ateratzeko aukera
izan genuen. Hango haurrek ere badute txupetea
non utzia». LEIRE GARMENDIA BERASTEGUI


